
H orrela definituko 
nuke nik, joan den 
aste ezinago larr i 
honetan, gure he-

rriari aginte vascongadoak 
eskainitako ikuskari ahal-
kegarria. 

«Haré cumplir la ley», 
iragarri zuen Quisling Iba-
rretxek, ozen eta ermo. 

Alegia: «haré cumplir a 
rajatabla la única Ley que 
se debe escribir con ma-
yúsculas en nuestro país. 
La Ley española» . 

Arana-Goiriren jarra i -
tzaileen ezpainetan baino 
gehiago, Esteban Bilbaore-
netan espero zitezkeen! Go-
gortxo, ez da? Sinesgaitz 
ere bai abertzale guztion 
bihotz ondoan. 

Baina Ertzaintzaren ba-
lentriek berehala argitu 
zuten dena. Egia zen: es-
painiar legeria behar zen 
bermatu, ez gurea? 

«Madrilekin eskuz esku 
jokatuz» (J.J.Imazek dixit: 
«estamos coordinados en 
contacto permanente con el 
Ministerio Central»), «bu-
ruraino eramango dugu 
HBren kontrako operazioa. 
Para cumplir así, como es 
debido, lo que vayan deci-
diendo por nosotros el PP y 
el PSOE en la capital del 
Estado. Amén». 

Eta, harr igarr izko ziz-
tuan, hamaika irrati eta te-
lebista-katetan, ertzainak 
ikusi genituen, heriosuhar: 
hemen gure ikurrina osti-
kopetzen; han, esfortzu 
handiz eraikitako biltokiak 
«prezintatzen»; eta harata-
go, txokoak bortxarik eze-
an eta dinatasunez defendi-
tzen zituzten aberkide 
zaildu eta errespetatuak, 
bultzaka astintzen eta lotsa-
gabeki isekatzen. 

Egun hitsak, benetan, 
ahantz ezinak. Bai guretzat, 
noski. Baina baita espainiar 
agintarientzat ere. Orain de-
nok dakigu, berek eta guk, 
nor non den. 

Geroztik astebetea iga-
roa den une honetan, «goi-
tik» hedatu den mezuak 
(«Madriletik» esatea zuze-
nago) garbi utzi du pentsa-
kera hispano-autonomikoa 
zein den: «Los energúme-
nos de HB, como de cos-
tumbre han montado otro 
show»... 

Edota, Erreinuko hiribu-
rutik mintzatu ohi den bu-
rusoilak; «Sólo una ínfima 
minoría se ha opuesto a la 
impecable actuación de la 
Ertzaintza»... 

Hispano-autonomistak 
Espainiaren morroi fidel 
agertu ondoren, behazuna 
eta irain garratza isuri. 

Tripartitoa, artean, tinko 
berean: «Aparte de un ojo 
vaciado y de algunos porra-
zos, ha sido impecable. Son 
los daños colaterales inevi-
tables cuando hay que apli-
car 'La Ley' en un contexto 
anti-terrorista». 

Eta orain, alimaleko le-
herketa horren ondoren, 
zer? 

Hispano-autonomismoak 
mozorroa erantzi du. Ez-
ker Abertzalerik ez omen 
dago. Beraz, nekez eska 
dakioke azalpenik. 

Tripart i toa dago, hori 

bai. Egun hauetako desma-
siak PNV, EA eta IUren 
izenean obratu dira. Eta ez 
dugu ahantziko. 

Eta, hirugarrenik, PP eta 
PSOE daude, pozarren, ha-
rropuzturik, ezin sosegatu-
rik. «Ya era hora» diote 
ahobatez. 

Eta, orain? Batzuek hau-
xe diote gutxi gorabehera: 
«nor bere etxera, eta ki-
tto»... 

Baina gauzak aldatu 
egin dira. 

Denok ikusi dugu nork 
banatu duen egurra , eta 
nork hartu. Eta tertuliano-

Denok ikusi 
dugu nork 
banatu duen 
egurra, eta nork 
hartu. 
Tertulianoek nor 
txalotu duten, 
eta nor larrutu. 
Giroa argitu 
egin da. Erabat. 

ek nor txalotu duten, eta 
nor larrutu. Giroa argitu 
egin da. Erabat. 

Jadanik, Ibarretxe ez da 
«Provincia vascongadetako 
lehendakaria», Madrilek be-
deinkatutako "Gobernadore 
Zibila» baizik. 

Eta galdera ziplo dator: 
Gure honetan, zer hautes-
kunde eta zer deabru anto-
la daiteke datorren udabe-
rrian? 

Horren urruti joan gabe, 
eta orain bertan, zer «politi-
ka» eta zer arraio egin deza-
kete instituzioetan gure 
hautetsiek, neo-frankismo 

betean mehatxaturik, siste-
ma mozorrotu besterik? 

Orain dela bizpahiru ur-
te, «el Estatuto ha muerto» 
esaldiak har ro tu zi tuen 
bazterrak. Egia baitzen or-
durako, jakina. 

Baina gaur egun? Garbi 
agertu baita vascongadeta-
ko Estatutua "paper bus-
tia» dela; eta Jaur lar i tza 
txotxongilo mordo bat. Zer 
da amaitu? 

Hispano-vascongadismo 
osoa hil da. Sasi-Autono-
mismo española bakarrik 
salbatu da. Hemen españo-
lismoa izan da hondoratu 

ez den gauza bakarra. 
Eta, berriro diogu, gau-

zak beren horre tan (eta 
are okerrago jarriko diren 
segurantzian), zer sentidu 
dukete 2003ko Udal Hau-
teskundeeek? «Estado de 
Excepción» betean, hautes-
kunderik ? 

Hirukoari 800.000 boto 
emateak zertarako balio 
izan duen garbi agertu da. 

Nori botoa emango 
2003an? ANV-ri? Elkarriri? 
Aralarri? Zertarako? Far-
tsari areago eusteko? 

Eta, guri dagokigunez, 
gure 80.000 boto-emaile 
haiek, hobe beharrez eta 
gogoz kontra PNVri beste 
aukera bat eskaintzea one-
na zela erabaki zutenek; 
eta egun hauetan denok ja-
san dugun zaplateko anke-

rra hartuta, nondik nora 
errepikatuko dute hanka-
sartze bera? 

HB legetik at jarrita, au-
kera r ik ez dago hemen 
hauteskunde eta partidu 
politika «konbentzionaleta-
rako». Eta autonomistei 
berriro txeke zuririk ema-
teko ere ez. 

Ondoko asteotan, ene us-
tez, errotik aldatu behar 
ditugu bai pentsamoldea 
eta bai jokabideak. 

Kondaira urrats berri ba-
tean sartu gara. 

Erabat kolpaturik eta 
lardaskaturik gelditu diren 
alderdien gainetik, autode-
terminazio prozesua behar 
da bideratu. 

Orain, aberkideok, eta 
Madrilek eta autonomistek 
zartatutako tifoiaren ondo-
rioz: autodeterminazioa ala 
hil. • 

Eta galdera ziplo 
dator: ze 
hauteskunde eta 
ze deabru antola 
daiteke? 




